Хөрмәтле Вячеслав Михайлович, авыл халкы!  





   Үткән 2015 ел зур вакыйгалары һәм казанышлары белән истә калды. Илебез белән бергә барыбыз өчен  әхлакый ориентир булып калучы Бөек Җиңүнең 70 еллыгын билгеләп үттек. Елның тагын төп вакыйгалары булып Татарстан Президентын һәм муниципаль хакимиятнең вәкиллекле органнарына  депутатлар сайлаулар булганын әйтмичә мөмкин түгел.  Республика Президентын һәм муниципаль депутатлар сайлаулар  нәтиҗәләре җәмгыять бердәмлегенең югары дәрәҗәдә булуын күрсәтте. Нәтиҗәдә республика гражданнары, республиканың гамәлдәге башлыгы Рөстәм Миңнехановны Президент вәкаләтләренең киләсе чорына сайлап, Татарстан Республикасының барлык өлкәләрендә дә үсеш нәтиҗәләренә югары бәя бирделәр.
   
                         Хөрмәтле  депутатлар һәм чакырылган иптәшләр!

       Үз чиратымда мин сезне  Акъяр авыл җирлеге  Советы һәм башкарма комитетының 2015 елда эшләре белән таныштырып узасым килә. 
        Авыл җирлеге Советы һәм башкарма комитетының төп бурычы- безнең гражданнарның  тормыш сыйфатын яхшырту. Республика Президентының 30 лап төрле социаль- икътисадый үсеш программасын гамәлгә кертү нәкъ менә шул максатка юнәлтелгән. Алар кысаларында авыл җирлекләрендәге булган инфраструктура объекларына ремонт ясала, яңалары төзелә: фельдшер- акушерлык һәм ветеринария пунктлары, мәдәният йортлары,мәктәпләр һәм балалар бакчалары, юллар төзелә, авыл урамнарын яктырту системасы яңартыла һ.б.лар


              
       Акъяр авыл җирлегендә 121 хуҗалык бар, 396 кеше теркәлгән, даими яшәүчеләр-330. Шул исәптә эшкә  яраклылар – 139, пенсионерлар -148, мәктәп укучылары – 27.


            
      









2015 елда 3 бала туды, 5 кеше вафат булды. Халыкта  82 җиңел автомобиль, 7 трактор, 310 баш МЭТ бар, шул исәптә 150 баш сыер. Авылда 3 кибет эшли.




      Райондагы авыл җирлекләре Республика һәм федераль программаларда    катнашу белән беррәттән, муниципалитетлар үзләренең үсеше өчен өстәмә  чыганаклардан да файдаланалар. Инде менә Республика буенча өченче ел рәттән авыл жирлекләре арасында бәйгеләрдә катнашып акчалата  республика  грантлары алабыз. Әлеге  акчаларны җирле вакимият органнары җирлек проблемаларын хәл итүгә –төзекләндерүгә, юлларны  ремонтлауга, су белән тәэмин итү һәм яктылык  системаларын үзгәртеп коруга һ.б.ларга  куллана. 



Ә инде 2015 елда   Акъяр авыл җирлеге откан 1 млн. грантны авылдагы  Нариман  урамындагы (озынлыгы 500 метр) юлга вак ташлы-комлы катнашма салынды. Бәйге уздыруның  өч елы эчендә район буенча  9 авыл җирлеге катнашып 6 авыл җирлеге җиңүче булды. 

     Авыл кешеләре арасында инде өченче ел дәвам итә торган үзара салым җыю программасы  шактый популярлаша бара. Җыелган  акчаның 1 сумына Республика бюджетыннан 4 сум акча өстәп бирелде, яисә безнең авыл җирлегендә үзара салым түләүдә 210 кеше катнашып 105 мең сум акча җыелды, дәүләттән  бирелгән субсидия хисабына ул сумма 525 мең сум тәшкил итте.Шушы җыелган акчага күп кенә эшләр эшләнде:
· җәяүлеләр өчен ике күпер төзелде, 
· чишмәдә халыкка су бирү өчен үзәктән куа торган куәтле насос һәм частотник куелды,
· Совет урамында 450 метр юл ремонтланды.
Үзара салымга җыелган акча тулысынча тотылып бетте.Узара салымның мөһим нәтиҗәсе булып, авыл җирлекләрен төзекләндерү белән беррәттән, кешеләрнең социаль активлыгын уяту тора. Референдумнар аша кешеләр үзләре яшәгән территорияләр белән турыдан-туры идарә итүгә кушылалар. Моңардан тыш, кешеләр үз акчаларына эшләнгән эшләргә күпкә сакчылрак карый.

Акъяр авыл җирлеге шәхси хуҗалыкларындагы  терлек саны, шулай ук халыктан сөт сатып алу буенча яхшы күрсәткечләргә иреште. 2014 ел белән чагыштырганда МЭТ саны артты (шул исәптән сыерлар да), 562 тонна  сөт сатылды.(8 млн.200 мең сумлык). 27 хуҗалыкта 3 әр һәм аннан да күбрәк баш сыер асрыйлар, алар республика программасы буенча  сөт саву аппараты белән тәэмин ителделәр.
  Берничә хуҗалыкны әйтеп узасы килә:
1) Галимов Рөстәм 25700 кг -382 мең сумлык,
2) Гуссамутдинов Фуат 24200 кг -350 мең сумлык һ.б лар сөт тапшырып үзләренең гаилә бюджетларына өстәмә табыш керттеләр. Авылда уңышлы гына  1 гаилә фермасы эшләп килә.
   Авыл хуҗалыгы, җаваплылыгы чикләнгән җәмгыятьнең “Сөт иле” Яңа Чишмә филиалының Акъяр бүлекчәсе халыкның ярдәмчел хуҗалыгына пай җирләре өчен вакытында печәнен, ашлыгын биреп, халыкка булышып тора.
    Шулай ук Президент һәм авыл хуҗалыгы министрлыгы карарлары нигезендә төрле программалар эшләп килә. Һәр савым сыерына 3 әр мең сум, ягъни авыл җирлеге буенча 452 мең сумлык, 60 тонна ашлык өләшенде. Буаз таналар алу өчен 1 башка 15 мең сум субсидия, яисә җирлек буенча 8  хуҗалыкка 11 баш тана алынды.

Инде барыбыз да белгәнебезчә шәхси ярдәмчел хуҗалыкларга кредитлар алу  мөмкинлеге 2006 елдан башланып киткән иде. 2015 ел кереп җирлектә барлыгы 102 хуҗалык кредит алды. (ягъни 15 млн. сумлык) уртача 1 йортка исәпләгәндә 122 мең сум тәшкил итә. Кайбер хуҗалыклар инде ШЯХ кредитын 2-3 тапкыр алучылар да булды. Алынган кредитдарга МЭТ, печән чапкычлары, газ мичләре алынды, терлек абзарлары ремонтланды. Бүгенгесе көндә кредит алырга теләүче хуҗалыкларга авыл җирлеге барлык документлар әзерләп бирүдә булышлык итә.
   “Юл картасы” буенча 2015 елга алынган барлык планнар да үтәлде. Ел ахырында юл буенда “Яхшы урын” кафесы ачылу нәтиҗәсендә, өстәмә 10лап эш урыны барлыкка килде.
 2016 нчы агымдагы елга җирлек буенча түбәндәге бурычлар билгеләнде:
-су белән тәэмин итү буенча эшне дәвам итәсе,
- 35 урам яктырткычын алыштырасы,
- ТБО полигоны тирәсен тотып аласы,
-үзара салым җыю буенча референдум үткәрәсе һәм җыелган акчаларны авылдагы көнүзәк мәсьәләләрне хәл итүгә тотасы бар.

     Хөрмәтле Вячеслав Михайлович һәм Президентыбызга югарыда әйтелгән  барлык республика буенча эшләп килә торган авыл кешесенә булышучы программалар өчен бик зур рәхмәтле.

